PETIKAN TULISAN
SUCI UNTUK
DIHAFAL:

Tidak ada
seorangpun,
yang dapat
mengaku: "Yesus
adalah Tuhan’,
selain oleh Roh
Kudus.

(1 Korintus 12:3)

AYAT SUCI

MINGGU INI
Kisah 2:1-11;

Mazmur 103: 1,24,29-
31,34;

Roma 8: 8-17 ;

Yohanes 14: 15-16,
23-26.

EDARAN DALAMAN SAHAJA
BUL 23/2022

Bagaimanakah karunia ini penting kepada kita? Kita mesti
sedar bahawa keselamatan bukan untuk orang Yahudi
sahaja tetapi untuk semua orang yang percaya. Karunia ini
adalah karunia untuk penginjilan, untuk meneruskan misi
Kristus di bumi, yang mana kita semua telah dipanggil.
Firman Allah dimaksudkan untuk didengar oleh semua

orang, sama ada dalam bahasa manusia atau dalam bahasa
malaikat (1 Kor 13:1).

Bacaan kedua menyatakan kita semua sebagai anak-anak
Allah. Sungguh mendalam! Kita, yang lemah dan berdosa,
adalah ahli waris Allah dan ahli waris bersama dalam Kristus
kerana kita telah menerima Roh-Nya, dan Roh-Nya tinggal di
dalam kita. Kita dimampukan oleh Roh Kudus untuk
berseru kepada Allah ‘Abba, ya Bapa’'.

Injil berbicara tentang apa yang Yesus ajarkan kepada
murid-murid-Nya: barangsiapa yang mengasihi Dia akan
mematuhi  perintah-Nya. Dalam  khotbah-Nya, Dia
mewartakan persekutuan Allah Bapa, Anak dan Roh Kudus.
Dia juga mewartakan persekutuan kita dengan Dia dan Bapa,
kediaman mereka di dalam kita. Ini dimungkinkan oleh Roh di
dalam kita, Parakletus yang Yesus janjikan bahawa Allah, Bapa
akan mengutus dalam nama-Nya untuk mengajar dan
membimbing kita untuk mematuhi perintah-perintah-Nya.

Hari ini adalah hari lahir Gereja. Alleluia! la adalah hari ke-50
selepas kebangkitan Yesus dan hari ke-10 selepas kenaikan-
Nya ke surga. la menandakan permulaan misi Gereja kepada
dunia. Roh yang diutus-Nya sentiasa membawa pembaharuan
kerasulan, kebangkitan agama dan dinamika Gereja. Gereja
masih hidup!

Ketika kita menyambut Roh Kudus dalam hidup kita, kita
menyambut semua karisma-Nya, anugerah istimewa-Nya.
Kita berdoa agar kita akan membenarkan Roh Kudus
membimbing kita, membuka hati dan minda kita dan dengan
pemazmur berseru, ‘Tuhan, utuskanlah Roh-Mu, dan
baharuilah muka bumi.’ Perbaharui kami! <

acaan-bacaan hari ini sangat menarik. Yang pertama berbicara tentang karunia
bahasa roh ketika Roh Kudus turun ke atas para rasul. Semua orang mendengar
mereka bercakap dalam bahasa ibunda mereka sendiri dan kagum. Mereka dapat
memahami pewartaan tindakan Allah yang hebat oleh pengikut Yesus.



